
(lq) Il nov president dal cussegl
d’administraziun e schef da
concern da la SAirGroup, Ma-
rio Corti, vul spendrar l’inter-
presa cun mesiras rigurusas e
cun ina simplificaziun da las
structuras. Quai duai succeder
senza subvenziuns dal stadi. Ils
davos commembers da l’actual
cussegl d’administraziun duain
bandunar l’interpresa gia l’atun

vegnent. Plinavant preveda Ma-
rio Corti da midar il num da
SAirGroup enavos tar Swissair. A
la conferenza da bilanza dals 2
d’avrigl vul Mario Corti presen-
tar senza nagin risguard la situa-
ziun economica da l’interpresa
d’aviatica. Il medem mument
preveda el dentant era da pre-
schentar variantas fundamentalas
per la sanaziun dal menaschi.

Enavos tar Swissair e
simplifitgar las structuras

Mario Corti vul
spendrar la
SAirGroup.

KEYSTONE

LQSeite 16blackcyanmagentayellow 1 2 3 4 5 10 20 30 40 50 60 70 80 90 95 96 97 98 99 100

(lq) La controlla da finanzas
dalla confederaziun ha instradà
in’examinaziun areguard even-
tualas irregularitads tar la ven-
dita d’immobiglias el departa-
ment fedeal da defensiun, pro-
tecziun da la populaziun e
sport. Enstagl da publitgar ils
bajetgs, duai il departament
aver vendì quels per pretschs

favuraivels als emploiads. Sco
quai ch’il departament ha con-
firmà ier, satractà ei dad otg
chasas a Worblaufen el chan-
tun Berna. Ellas vegnevan affit-
tadas pli baud ad instructers da
l’armada. Tenor directivas aves-
sen las chasas stuì vegnir
screttas ora e vendidas per
pretschs conforms a la fiera. 

Per ch’il Grischun haja 
in bun avegnir …

Perspectivas e visiuns per noss chantun
■ (anr/fa) Dacurt è vegnì pre-
schantà a Cuira il nov cudesch
«Graubünden weiter als das
Auge reicht». L’UGP ha envidà
a 35 auturas ed auturs da pren-
der posiziun areguard l’avegnir
dal Grischun. Da l’onn 1997 ha
publitgà la regenza grischuna ses
concept directiv per l’economia
chantunala. Ils commembers da
l’Uniun d’organisaziuns grischu-
nas per la protecziun da l’am-
bient (UPG) nun eran dentant
uschè cuntents cun quel: «A noss
avis vegnivan resguardads qua
memia pauc ils aspects socials e
da l’ambient «, ha declerà il pre-
sident Hansjörg Behnd venderdi
a Cuira en occasiun da la vernis-
sascha dal cudesch. Perquai han
els gì l’idea da far sez in tal con-
cept directiv. Sco manader dal
project s’ha mess a disposiziun il
schurnalist Kaspar Schuler: «Nus
avain tschertgà 34 expertas ed

experts che enconuschan noss
chantun e’ls avain giavischà da
sviluppar lur atgnas perspectivas
persunalas per l’avegnir dal Gri-
schun.» 

«Ideas realisablas»
Er sch’els nun eran ditg na segirs
d’avair success cun lur intenziun
da stgaffir in nov concept directiv
s’han els mess vi da la lavur. Tran-
ter auter han els survegnì l’agid
finanzial e moral dal WWF
Svizra, da la Pro Natura Gri-
schun, da la Promoziun da la cul-
tura dal chantun Grischun e
d’auters pli. En lur cudesch chat-
tan ins artitgels dals temas natura
ed ambient, uman e cultura sco
er lavur ed economia. Tge pensa
Tina Joos, pura da Schuders, da
lur avegnir vi da la muntogna?
Co vegnan a reagir chatschaders e
populaziun tenor l’avis da
Schorsch Niggli sch’il luf, il luf-

tscherver u l’urs arrivan en Gri-
schun? Tge pussaivladads datti
tenor Regula Strässer, giurista e
mamma, per cuntanscher l’egua-
litad tranter Grischunas e Gri-
schuns? Questas ed anc diversas
autras respostas chattan ins en il
nov cudesch – «respostas che nun
èn be utopias, mabain ideas ch’èn
er realisablas.» Tut las contribu-
ziuns èn scrittas mo en tudestg,
«en sasez in’impertinenza», ha
ditg Schuler, «il fatg ch’i na dat
nagina contribuziun er en talian
am disturba bain in zic.» 

Emprender a pensar
economicamain

Tar la vernissascha dal cudesch en
la sala gronda da l’hotel Marsöl a
Cuira eran preschents var ventg
dals auturs. In pèr d’els han gì
l’occasiun da declerar in zic lur ar-
titgel. L’anteriur directur da cura
da Tavo, Bruno Gerber, ha fatg
bilantscha da sia lavur: «Ils 30
onns d’activitad per il turissem
han manà bler plaschair, ma er in-
qual frust», ha’l manegià. Che
quai na saja tipic mo per Tavo,
mabain per tut il turissem en
Svizra. Tenor el è il squitsch da
vulair copiar tut e daventar adina
pli grond privlus per ils lieus da
vacanzas: «Gudagnar gudognan
quels pajais e quellas regiuns che
han quità da lur resursas nati-
ralas.» La publicista Rita Catho-
mas-Bearth era er da l’avis ch’i fe-
tschia basegn d’in auter turissem
«che mo quel da fun e kick e
Heidi.» Sco commembra da la
cumissiun dal parc naziunal s’ha
ella occupada da la cumbinaziun
da parc e turissem che renda. Te-
nor ella fissi da tschertgar il
contact cun quella glieud che
tschertga natura e cultura. In zic
autocritica ha’la manegià ch’er
«nus ecologAs stuain emprender a
pensar economicamain e na re-
sguardar il gudogn a priori sco en-
satge negativ.» Ch’il cudesch det-
tia andit a vivas discussiuns, ha
declerà Kaspar Schuler, «e’l chan-
tun Grischun ha basegn da
drettas discussiuns.» El ha finì la
sairada cun la frasa: «Autra glieud
empruva da surmanar al Gri-
schun per ils tschintg rintgs, qua
en quest cudesch regalan 35 au-
turs in avegnir al Grischun.» 

Il cudesch «Graubünden weiter als das
Auge reicht» cumpara en in mais en la
chasa editura Bündner Monatsblatt a
Cuira e custa 23 francs.

Cun plaschair po preschentar Kaspar Schuler, il manader dal project, il
nov cudesch. ANR

